
GAZTEETAN EUSKARAREN ERABILERA SUSTATZEKO PROGRAMAK. BERGARA
BERGARAKO UDALA – EUSKARA ZERBITZUA

Estepan Plazaola Otadui (2010ko martxoa)

GAZTEETAN EUSKARAREN ERABILERA SUSTATZEKO PROGRAMAK
BERGARA
0.- Txostenaren nondik norakoak

Honako aurkezpen hau Nafarroako euskara teknikarientzako prestakuntza saio baterako prestatutakoa da. Txostenean, batez ere, Bergarako Udalean bideratzen diren jardueren aurkezpenean zentratu naiz, baina horien gaineko gogoeta laburrak azalduko ditut. 

Aurkezpena bi zatitan banatu dut: 

· Irakaskuntzarekin nolabaiteko lotura duten programak: ikastetxeetan edo ikastetxeen bidez bideratzen diren jarduerak.

· Besteak: kirol arlokoak, kulturakoak…
Aurkeztuko ditudan jarduerak ez dira beti gazteei bakarrik bideratuak izango; zenbaitetan haurrentzakoak ere izango dira. 
1.- Bergara. Kokapena

Herria:
· Biztanleria, 14.700.
· Euskalkia, Bizkaiera. Euskalki jasoa: Gipuzkera. Zalantza zer bultzatu ahozkoan. Ikastetxe batean HHn ipuinak herri hizkeran, besteetan batuaz…
· Bilakaera soziolinguistikoa: 

· Guztirakoa. Azken 25 urteetan geldi samar: Gaitasuna: %65-70. Kaleko erabilera: %35-45. 
· Adin-tarteka, iraultza. Une honetan galgatua? Kaleko erabilera urte multzoka:

	Urtea 
	Haurrak (0-14)
	Gazteak (15-24)
	Helduak (25-65)
	Zaharrak (65-..)

	1983-88 
	51,5
	15
	38
	58

	1996-2000
	59,78
	42,82
	26,74
	41,58

	2007-09
	59,5
	47,3
	35,5
	30,4

Euskara Zerbitzua

1986an sortua. Gaur egun: Zerbitzuburua, bi teknikari eta itzultzailea (aldi baterako). Gazteriarekin lotutako arloetarako bereziturik ez. Gutxi-asko teknikari guztiok hartzen dugu parte gazteekin lotutako programetan. 
EBPN:
2003az geroztik, 4 urterako Plan Estrategikoa. Azkena 2008-2011n.

http://www.bergarakoeuskara.net/sites/default/files/EBPN-liburuxka-euskara-gaztelania.pdf
Irizpide orokorrak:

· Osotasuna eta batasuna. Esparru gehienetan jardueraren bat:  Plan bereko partaide sentitzea. Esparru arteko sinergiak lantzea. Zenbait zeharlerro: teknologia berriak, corpusa…
· Aurrehartzea. Arazoa sortzea saihestu. Adibidez, langile berriei planen informazioa emanez, dendak zabaldu aurretik informazioa emanez… 
· Herriz gaindikotasuna: bailara, UEMA... Bideratzen ditugun ekimen asko herriz gaindikoak dira. Une honetan lankidetza batzuk motelduta.
· Partehartzea: ez bakarrik Euskara Zerbitzuaren plana, udal osoarena; ez bakarrik udalaren plana, gizarte osoarena… Egitura: 
· Euskara batzordea. Gestiokoa, 15ean behin.
· Esparruko lantaldeak: 5-6 lantalde, esparru bakoitzeko jendez osatua. 
· Euskararen Aholku batzordea. Gogoeta gunea (hiruhilean behin) Euskara batzordekoak eta Euskara teknikariak + gaian aditua denen bat. Gaiak: komunikazioa, Eingou hitzarmena…
· EBPN batzarra. Esparruko lantaldeetako kideak.
Hau dinamizatzeak giza-baliabide aldetik errekurtso handiak eskatzen ditu. 2009an talde batzuen jarduna etenda.  
2.- Gazteei begirako jarduna

2.1. Irakaskuntza arautuaren inguruan bideratzen diren jarduerak. 
2.1.1. Koordinazio-gunea
Irakaskuntzako azpibatzordea: 
· Orain arte talde bakarra. Joan zen urte bukaeratik bi lantalde: HH-LHkoa eta DBH-Batxilergokoa.

· Partaideak: ikastetxeetako ordezkariak, euskara elkartekoa, Hezkuntza eta Gazteriako teknikaria (DBH- Batxilergokoan), AEKko teknikaria, Euskara teknikaria.
· Helburua: elkarren arteko egitasmoak koordinatzea; batez ere, Udalak sustatutako ekimenak bideratzeko zubi izatea.
· Maiztasuna: Bi hilean behin elkartzen dira.
2.1.2. Jarduerak
a) Gehixago eta Hobeto. http://www.bergarakoeuskara.net/gehixago-eta-hobeto 
Hau izan da ikastetxeekiko elkarlaneko programa nagusi bat. 

Helburua: Ahozko euskara zaindu eta aberasteko ardura sustatzea eta horretarako ekimenak bideratzea.

Azalpen laburra: Euskara Zerbitzuak koordinaturik, ikastetxeak, Jardun euskara elkartea, euskaltegiak... partaide direla bideratzen den programa. Orain dela 10 urte abiatutakoa. HHtik DBHra artekoei eskainia. Protagonismo nagusia LHkoek izan dute orain arte.
Denboraren joanean birmoldatzen joan gara:

· Hasieran ahozko akatsa oinarri. Horiek zuzentzea helburu; akatsak zuzentzera bideratutako material ugari sortu izan dugu: akatsen azalpenak, unitate didaktikoak, komikiak ikastetxeetan, gurasoentzako materialak, kartelak, ume aldizkaritxo bat…  . 
· Gai jakinak  (gorputza, jokoa…) lantzeko unitateak ere sortu ditugu, ereduak eskaintzera bideratuak. 

Lanketa dinamika bateratu bat: hiruhilean behin denok landuko genituen gaiak aukeratu, materialak gertatu eta landu.
Jarduera osagarriak (10-12 orduko ikastaro laburrak):

· Irakasleentzako formazioa. 

· Gurasoentzako formazioa.

· Aisiako monitoreentzako formazioa.

Gaur egun, Gehixago eta Hobetoren oinarriak berrikusten ari gara:

· Langaia bera aldatu egin nahi dugu. Lagunarteko hizkerako gaitasun komunikatiboak (emozioak adieraztea, kualitateak modulatzea…) landu nahi ditugu. Ahozko baliabide ludikoetan zentratu nahi dugu. 

· Lanketa ikastetxeko jardunean egokiago txertatzeko bidea bilatu nahian gabiltza bazegoelako uste bat Gehixago eta Hobeto eskolako jardun arruntarekin egoki lotu gabekoa zela. 
· Ez dakigu aurrera begira nondik nora bideratuko dugun (curriculumean txertatzen ahalegindu nahi genuke) baina aurten erabaki dugu Koldo Eleizalde lehiaketarekin lotzea. 

b) Koldo Eleizalde lehiaketak. 

Helburua: Herritarren eta bereziki ume eta gazteen sortzaile-izaera sustatzea, bereziki ahozko generoetan eta hizkuntzaz jolas egitea.
Azalpen laburra: Herri mailako lehiaketa bat da, hasieran ipuin idatziei lotua eta gaur egun idatziaz gain, ahozko generoak sustatzera bideratua. Lantzen diren generoak: ipuin idatzia, komikia, bertsoa, ipuin-kontaketa/antzerkia, txistea/umorezko pasadizoa eta irrati-emankizuna. 

· Aurten oinarrizko bi unitate prestatu ditugu: bat, txiste-kontaketari buruzkoa eta bestea ipuin-kontaketaren gainekoa. http://www.bergarakoeuskara.net/node/221406 Bertan azaltzen dira ipuinaren eta txisteen atalak, ondo kontatzeko kontuan hartzekoak, ereduak… Denborarekin joango gara unitate horiek gehiago garatzen eta euren bidez aipatutako gaitasun komunikatiboak lantzeko baliabideak eskaintzen. 

Sustatze-bideak:

· Udal liburutegiko saioak. Partehartzea bultzatzera bideratutako saioak: komikigile, ipuin-kontalari…
· Zenbait generotan, grabazioen kalitatearekin arazoa dugu eta horrek lanak zabaltzea oztopatzen digu. MUko HUHEZIko ikusentzunezkoetako bekaduna hartuko dugu grabazioen kalitatea
Lortu nahi dugu ahozko generoetako parte hartzea handitzea eta kalitatea hobetzea gero material hori zabaltzeko webguneetan, telebistan…. ahoz aho eta begiz begi ibili dadin.
Asmoa ahozko testuen (ipuin, txiste, bakarrizketa…) datu-base handi bat osatzea: batzuek gazteei eskainiak eta beste batzuek eurak sortuak. Grabaketak. http://www.bergarakoeuskara.net/grabaketak
Lotuta: 

· Haur eta gazte aldizkarien harpidetzen zozketa. Koldo Eleizaldeko partaideen artean zozkatzen ditugu: Ipurbeltz, Luma, Xirika, Gaztezulo, Asteleheneko Goienkaria…Helburua partehartzea sustatzea eta euskarazko aldizkariak ezagutaraztea.
c) Gaztezuloren harpidetzak sustatzea.  DBH-4ko ikasleen artean bideratzen den kanpaina da. Udalak 6 hilabeteko harpidetza eskaintzen die doan, produktua ezagut dezaten eta gero eurak harpidetza egin dezaten. Emaitza, harpidetza ordainduetan oso apala izaten da. Dezentek egiten dute doaneko Sareko buletinerako harpidetza. Hala ere, positibotzat baloratu izan da.
d) Lagunarteko hizkera lantzeko saioak. DBH-2koei eskainitako 6 orduko saioak. Ttakun euskara elkarteak bideratzen ditu. Helburua, gazteek euskarazko lagunarteko hizkeraren trikimailuez jabetzea eta hizkuntzarekin jolas egitea. Lantzen diren gaiak: adarra jotzea, ligatzea eta haserretzea. 

e) DBHko ikasleentzako motibazio-saioak. DBH-4ko ikasleei eskainitako 6 orduko saioak. Soziolinguistikan oinarrituz, hizkuntzen inguruan eta, bereziki, euskararen inguruan, hausnartzea, gazteek euskararekiko jarrera kontziente bat hartzea bilatuz.
Aipagarriak: 
· Saioaren zati nagusia Ttakunek ematen du baina Jardun euskara elkarteak ere parte hartzen du azkeneko zatian, herriko errealitatearen berri emateko eta jendea Jardunera erakartzeko.
· Udal idatziak euskaraz jasotzea eskatu dutenen zerrendan sartzeko eskaintza egiten zaie. 
· Ikastetxe batean azken urteetan bertako ikasleek (ikasleen Euskara batzordekoek) antolatu ohi dituzte motibazio-saio deitzen dieten bi orduko saio ludikoak. Batxilergoko ikasleek DBH-1ekoei eskaintzen dizkieten saioa izaten da.
f) Gazteak eta Administrazioa unitate didaktikoa. Debagoieneko udalen artean sortutakoa. Helburua, administrazioko euskara, idatzi ohikoenak, ikasleei hurbiltzea eta behar dutenerako ereduak eskaintzea. http://www.bergara.net/Udala/Argitalpenak/Euskara. Honekin batera bideratu izan ditugu beste material batzuk ere: Idatziak (orotariko eredu xumeak) liburuxka eta Udalarekin Euskaraz (udal idatzietako hiztegia eta ereduak) liburuxka. 
g) Euskara maila apalekoentzako indargarriak: 
Euskara maila apalekoentzako indargarriak (batez ere, Lehen Hezkuntzakoek hartzen dute parte, beste urte batzuetan izan dira DBHkoak; aurten ez)

· Udalaren laguntzaz Jardun euskara elkarteak bideratuak: 

· Ikasturtean zeharrekoak: bertakoentzakoak, etorkinentzakoak. Eskolekin lotura estua izaten da: alde batetik, ikasleei saioetan parte hartzea proposatzerakoan eta baita urtean zeharreko jarraipena egitean ere. 
· Iraileko barru-ikastaro laburra (4 egun).
· Ikastetxeentzako dirulaguntzak, ikastetxeek eurek indargarriak antolatzeko, gaur egun HH eta DBHkoei ematen dizkiete.

h) Euskarazko produktuen katalogoa zabaldu. Ekintza honen helburua euskarazko kultura eta aisiako produktuen eskaintza ezagutzera ematea eta produktu horien eskaera ugaltzea da.

I) Lantegietako euskara planei buruzko saioa. Herrian une honetan 3-4 enpresatan daude abian euskara planak.  Lanbide Heziketan plan horien gaineko informazioa emateko pare bat saio eskaini izan dira. Orain arte Elhuyarrek eta EMUNek eman izan dituzte saiook eta aurten ikastetxeari planteatu diogu berak eman dezala.
j) Kirola Euskaraz. sentiberatzeko materiala eta kanpainak. (Nagusiki Eskola Kirolaren inguruan) http://www.bergara.net/Kirola/kirolaeuskaraz 
Bailara mailako “Kirola Euskaraz” programaren barruko taldeetako bat da sentsibilizazio taldea. Helburu nagusiak hauek dira: monitoreak, entrenatzaileak, gurasoak... euskararen erabileraren inguruan sentiberatzea. Tartean Eskola Kirolarekin lotutako zenbait material ere argitaratu izan dira: diptikoak,  kartelak, liburua… 

2.1.3. Balorazioa eta aurrera begirako asmoak
· Gehixago eta Hobetorekin hasitako bide berria sendotu: eredu onean, ludikotasunean, ahozkoan, parte hartzean... oinarritutako bidea. Ahozko lanketan jarri behar dugu indarra: ahozko ereduak, ahozko ariketak... Lagunarteko berbetan, emozio hizkuntzan... baliabide prosodikoak oso garrantzizko. Ikasle-irakasleen parte hartzea sustatu eta euren protagonismoa handitu beharra. Euskara Zerbitzuak koordinazioa eta aitzindaritza baina ez norabide bakarreko lanketa eta eskaintza; baizik eta, ahal dela, trukea. Proiektu komuna. Eskoletan badabiltza horretarako urratsak ematen. Guk ahal dugun neurrian laguntzabideak eskaini nahi dizkiegu.
· Indar asko jarri izan dugu maila apalenekoei laguntzen: indargarrietan… Maila jasoenekoak, sentiberatasun handiena dutenak… ahaztu egin ditugu pixka bat eta horiek aktibatu behar ditugu: eskoletako ikasleen euskara taldeekiko lankidetzak bideratu, euskara maila jasoeneko ikasleak prestigiatu eta sortzaile, aurrendari, izatera animatu. Irakasleak eurak ere ezin ditugu ahaztu: lagunarteko hizkerako saioak, ikasleentzat; eta irakasleentzat?
· Ekintza solteak baino harago: programa iraunkorrak. Emozioen hizkuntzaren lanketa 0 urtetik abiatzen da. Motibazioaren lanketa ere lehenago has liteke. Pirritx eta Porrotxen kanta.

2.2.- Irakaskuntzaz kanpokoak

2.2.1. Egitura, koordinazio-guneak. 

· Gazteria eta Hezkuntza batzordea. Alderdi politikoen ordezkariek hartzen dute parte. Maiztasun finkorik gabekoa. 
· Gazte-kontseiluak:  2008an sortua baina moteltzen joana. Nerabeentzako aisia eskaintza xume bat (hilean jarduera bat) egitea helburu. Orain berrindartu nahian. Bi talde: DBH-1/2koak eta DBH-2/3koak. Bakoitzean 24 gazte, Gazteria teknikariarekin eta alkatearekin. Euskaraz funtzionatzen du.

· Udal barruko teknikarien arteko koordinazioa. Ez da kultura, hezkuntza-gazteria, kirol, euskara… teknikarien arteko koordinazio-gune bateraturik. Bakoitzarekin aparteko koordinazioa: Kirolekoarekin Kirola Euskaraz dela eta, Hezkuntza-Gazteriakoarekin Irakaskuntzako batzordean… Gaien araberako koordinazioak… 

· Kirola Euskaraz. Debarroko koordinazioa. Kiroleko eta euskarako udal teknikariez osatua. 3 lan-ildo: material sorkuntza, monitore eta entrenatzaileak prestatzeko ikastaroak eta sentiberatzea. Gaur egun ahuldua. 

2.2.2.-  Udalak berak antolatzen dituen jarduerak.
a) Planak, udal ekipamenduak, informazio-bulegoa. 2009an onartu ditu Udalak “Bergarako haur eta gazteria politikaren ildo estrategikoak”. Bertan  euskara zeharlerro. “Lau programak lantzerako orduan genero berdintasuna, euskal identitatea, integrazioa eta justizia soziala landu beharko ditugu zeharlerro gisa.”
Era berean, Gazteentzako Informazio Bulegoa ere badago. Euskarazko funtzionamendua. 
Gazteentzako udal ekipamenduak: musika taldeentzako entsegu lokalak, Gaztetxea... Ez dugu harreman egituraturik. Entsegu lokalek dinamika dezentea, oso erdalduna, kudeatzen duen elkarteko lehendakaria erdalduna delako? Erreleboa bultzatu nahian.

Gaztetxearen dinamika, motelduta. Jardunean, denetarik.  
Gaztetxearen inguruan funtzionatu izan du Txapa irrati libreak ere, euskara baldintza ezinbestekotzat jarri ez arren, normalean euskaraz funtzionatzen duena. 
b) Aisia, kultura, kirol… eskaintza: 
· Euskara Zerbitzuak berak ez du antolatzen kultur eta aisia ekintzarik, Koldo Eleizalde lehiaketak kenduta.

· Udaleku irekiak, Gabonetako jolas parkea, ludoteka, bestelako aisia ekintzak... Kulturatik, Hezkuntzatik, Gazteriatik... bideratzen dira, oro har, euskaraz. Salbuespenak: zinea…
Jardueron berezitasuna: monitore, entrenatzaile eta abar kontratudunak izan ohi dira, ordainpekoak.
Eragin bideak: 
Kontratazio-irizpideak: monitore eta abar kontratatzeko gaitasunaren gaineko irizpideak. Administrazioko Hizkuntza eskakizunak erreferente hartuta, azpikontrata bidez zerbitzuak eskaintzerakoan kontuan hartu beharreko irizpideak finkatu ziren. Irizpide orokorra Jaurlaritzaren 86/1997 Dekretuak, 18. artikuluan
  markatzen du eta irizpide orokor hori aplikatzeko txosten zehatza egin zen, udalak zituen kontratazio bakoitzean jarri beharreko hizkuntza eskakizuna zehazten zuena. Ikus, adibidez, txosten honen 1. eranskinean Udaleko kirol eskaintzaz (era guztietako ikastaroak, 1000 herritar inguru) arduratu behar zuten enpresei jarritako baldintzak.  Geuk egiten dizkiegu azterketak. Hala ere, izaten dira zailtasunak (18 monitoretatik 2 dira euskaraz ez dakitenak): beti ez oso baldintza laboral erakargarriak eta jendea lortzeko zailtasunak; kirol eskaintzako modalitate berrietan baina baita, adibidez, Udaleku irekietarako begirale egoki prestatuak kontratatzerakoan ere.

Jarduteko irizpideak, formazioa, materialak (http://www.bergara.net/Kirola/kirolaeuskaraz)
· Kiroldegietako ikastaroetarako irizpideak: taldearen osaeraren (taldeko euskaldun portzentaiaren) arabera monitoreek izan beharreko jokaera azaltzen zaiona. Monitoreentzako eta partaideentzako materiala eta Kiroldegietarako kartelak.
· Kirol monitoreentzako ikastaroak (Kirola Euskaraz programa).: 
· Entrenatzaile-monitore titulua ateratzekoak. Inpresioa dut hemen dugula hutsune handia: kirol titulu ofizialak Kirolaren Euskal Eskolak bideratzen ditu eta euskarazko ikastaroak lortzeko zailtasun handiak izaten ditugu. Harrigarria bada ere, Unibertsitateko ikasketak euskaraz ditugu baina Futboleko entrenatzaile titulu oinarrizkoa euskaraz lortzea ia ezinezkoa da. 

· Formazio osagarria eskaintzea helburu dutenak. 
· Materialak, lagungarriak: Kirola Euskaraz-eko bekak. Kirola Euskaraz Debagoienean abiatutako programa orain Gipuzkoa mailan bideratzen dena. http://www.kirolaeuskaraz.net webgunean material horiek eta beste hainbat aurki litezke.
c) Euskara Zerbitzuaren bestelako sentiberatze-jarduerak.
· Gidabaimena euskaraz ateratzeko materiala: 2009an prestatutako materiala: eskuliburua, test gidatuak, azterketetako testa, kartelak eta material multimedia. Gaur egun beste eskualde batzuetara ere zabaldu da. Horrekin batera, sentiberatze-kanpaina: joan zen urtean bailaran sustapenerako zenbait matrikula zozketatu ziren.
· IKT euskaraz. 2010ean bideratu nahi da. IKT arloan (ordenagailu, telefono mugikor eta abarretan) euskaraz dagoen eskaintza sustatzea.
2.2.3.- Udalak diruz lagundutako jarduerak

a) Euskalgintzaren jarduerak: 
· Jardun (Udalak diruz laguntzen du): jardun etengabea, nagusiki umeekin. Gazte-talde bat bada 15 lagun ingurukoa, ekintza puntualetan parte hartzen duena: Jardunen ekintza puntualetan lagundu, ikastaroren bat...  Horretaz aparte, gazteentzako beste zenbait jarduera ere bideratzen dira: bertso-eskola, kultur errotako ekintzak... 
· Goiena komunikazioak. (Udalak diruz laguntzen du) Bailara mailako ekimenak. Batzuk arrakasta handikoak:

·  Kantari saioa. (500-600 haurrek, 150 talde ingurutan) Abestu behar dituzten euskarazko kantak ematen zaizkie, (30-40 kanta inguru dakartzan CD bat ematen zaie). Gero horien koreografia bat lantzen da eta entsegu saioak egiten dira… Ekitaldi publikoak herriz herri eta gero telebistaz eskaintzen dira. Ez da lehiaketa.  http://goiena.net/blogak/kantari
· Danbaka musika lehiaketa (http://www.danbaka.com/). Debagoienean hasi eta Debarro osora eta Durangaldera zabaldu da. Zuzeneko kontzertuak, gero telebistaz eskaintzen direnak. Kantuetan ez da hizkuntza baldintzarik baina oinarrietan jartzen da euskaraz kantatzea hobetsiko dela. Webgunean taldeen blogak.
· Zugaz sare soziala... www.zugaz.com.  Jokoak, argazkiak, bideoak, lagunarteak… Sustapen premia. Une honetan geldi samar. Indartzeko urratsak ematen dabiltza, antza. 
· Beste batzuek (EHE, EHBE…) bideratzen duten sentiberatze jarduna. 

b) Bestelako (kulturako, kiroleko, aisiako…) entitateen jarduna. 
Ezaugarria: Boluntarioek bideratutako jarduna, gehiena.
Eraginbideak: 

· Hitzarmenen bidea. Eingou Hitzarmena. Bergarako 85 entitatek (tartean, Udalak) 2008an sinatutako hitzarmena. Taldeetako asko gazteekin jarduten dutenak dira: kirolekoak, kulturakoak, akademiak, gimnasioak… Taldeok konpromiso hartzen dute hainbat gaitan urratsak emateko: partaideen gaitasunean; kanpo irudian; bazkide eta herritarrekiko harremanetan; entrenamendu, entsegu eta ikastaroetan; kanpo jardueretan. Udalak, aldi berean, konpromisoa hartu zuen jarraipena eta dinamizazioaz arduratzeko pertsona bat jartzeko eta zenbait laguntza emateko. 
Antzeko hitzarmen bat egon zen lehenago ere indarrean eta orduan emaitza onak izan zituen. Zenbait arrazoigatik jarraipen eta dinamizazio lan hori bideratu gabe orain arte. Orain berrekin nahi zaio.
Aplikazio informatiko bat sortu da jarraipena egiteko. http://www.bergarakoeuskara.com/eingou 
· Dirulaguntzetarako irizpideak: laguntzen arautegietan (kulturakoan, kirolekoan) hizkuntza erabilerari buruzko baldintzak ezartzea. 
· Monitore, entrenatzaile eta abarren gaitasunaren ingurukoak. Bergaran kirolean entrenatzaileak EGA edo parekoa izatea laguntza kalkulatzerakoan kontuan hartzen den aldagai bat da, beste batzuekin batera. 2007an jarri zen abian Kiroletan. Eragin mugatua: talde handietan balorazio horrek oso gutxi baldintzatzen du laguntza. Ikus arautegia eta aplikazio-eredua, txosteneko 2. eranskinean. 
· Kanpo-komunikazioaren ingurukoak (kartel, megafonia…). Kulturako eta Kiroleko taldeentzako laguntzetan hizkuntza paisaia eta abarren gaineko baldintzak ezartzen dira. Ikus Kultura taldeentzako laguntzen arautegian jasotakoa 3. eranskinean.
· Jarduerari buruzkoak: Bergarako arautegietan ez dago baldintza argirik.  Kulturan, eskatzen da laguntzak jasotzeko aurkeztu beharreko txostenean, adieraz dezatela jarduera zein hizkuntzatan gauzatu den. 
2.2.4.- Ekimen pribatuak Udalaren laguntzarik barik antolatutako jarduerak. Gimnasio, akademia eta abarren eskaintza.
Eraginbideak:

· Hitzarmena. Eingou hitzarmenean sartu dira.
· Bezeriaren eskaria sustatzea. Ez dugu landu izan. 

2.2.5.- Aurrera begirako erronkak. 

Etorkizun eleaniztunean kokatu. Hizbegiako emaitzen arabera, Gipuzkoan 15-30 urte bitartekoen herena hirueleduna. Inglesa lehiakide indartsua. Aisia guneak ere hartzen ari da apurka ikastetxeetan: udaleku irekiak, bazkal ondorenak... Zeintzuk izango dira euskararen lekuak gure etorkizun eleaniztunean? Zein izango da euskarazko gutxieneko gaitasun mailatzat joko duguna. Sortuko dugu euskal elebidunik? Diskurtso berria landu beharra.
Gazteriarekin lotutako hizkuntza politika integral koherente eta atxikimendu zabalekoa adostu. Kirola, hezkuntza, kultura... hartuko dituena. “Dirua gastatzen errefortzuetan eta gero kirolean gaztelaniaz, hura ere diruz lagunduta.” 

Ditugun baliabideak hobeto aprobetxatu eta elkar lagundu. Dugun erronka zaila da. Lehiakide oso indartsuak ditugu: gazteek, adibidez, ia apenas baliatzen dituzte euskarazko hedabideak. Ia erabat gaztelaniazko hedabideetatik elikatzen dira. Debagoienean tokiko hedabide indartsu samarrak ditugu baina gazteekiko lotura nahi baino txikiagoa da. Egitasmo bateratu erakargarriak bultzatu behar genituzke. Herri arteko baliabideak ere hobeto aprobetxatu beharko genituzke. 
Kirola da erronka nagusietako bat. Kultura arloak euskaraz jarduten du oso maila altuan baina ez da gertatzen hori kirolarekin. Hona adibide bat:

Elkarteek antolatzen dituzten ikastaroetako hizkuntza egoera. (Iturria: eingou)
Kirola

Elkarteak. Kultura, aisia, erlijioa

1. ERANSKINA.

Lehorreko eta uretako kirol ikastaroak eman behar dituzten enpresak kontratatzeko pleguan jasota hizkuntza baldintzak.

ADJUDIKAZIO HARTZAILEAREN BETEBEHARRAK.

h) Zerbitzua eskaintzen duten pertsonek 2.H.E. eduki beharko dute. Hori egiaztatzeko zerbitzua eman behar duen pertsonak eskatutako H.E. (edo baliokide den tituluren bat) daukala ziurtatzen duen agiria aurkeztu beharko du edo Udaleko Euskara Zerbitzuak dagokion froga egingo dio.

            1. Euskara Zerbitzuak egingo ditu egin beharreko frogak, eta zein H.E. ematen duen (edo duten) ziurtatuko du. Enpresaren batek aurkeztutako pertsonak edo pertsonek eskatutako H.E. ematen ez badu/badute, horien ordezkoak aurkezteko aukera izango dute astebeteko epearen barruan.

            2. Ondoren, kontratazio mahaiak  bestelako zirkunstantzia guztiak (10. puntukoak) baloratu eta adjudikazio-proposamena egingo du. Eskatutako euskara maila lortzen ez duten enpresen eskaintzak baztertu egingo dira automatikoki. 

            3. Bestalde, hainbat arrazoi direla medio, adjudikatzeko orduan aurkeztu gabeko pertsonaren bat zerbitzua ematen hasi behar bada, honek ere adjudikatzeko momentuan aitortu zaion euskara maila bera egiaztatu beharko du. 

2. ERANSKINA

KIROL ENTITATEENDAKO 2009ko UDAL DIRU-LAGUNTZEN ARAUDIA. (Hizkuntza-baldintzei buruzko atalak) 
1. Kirol entitateen egituraketarako eskaerak egiteko agiriak.

a. Horrekin batera eta dagokionean, teknikari bakoitzaren euskara gaitasuna ziurtatuko duten ziurtagiriak.
2. Kirol entitateen egituraketarako diru-laguntzetarako irizpideak.

1. Kiroletako Kontseilu Gorenak (Comite Superior de Deportes) edo dagokion federazioak emandako eta indarrean dagoen lizentzia duen entrenatzaile titulu bakoitzeko: 
a. Oinarrizko entrenatzaile (begirale) bakoitzeko, 2 puntu.
b. Maila erdiko kirol entrenatzailea, 5 puntu.
c. Goi mailako kirol entrenatzailea edo TAFYD, 7 puntu.
d. Jarduera Fisiko eta Kiroletako Zientzietan lizentziatu bakoitzeko, 10 puntu.

e. Teknikari bakoitzeko puntuazioa bikoiztu egingo da, baldin eta hauetako euskara titulazioetako bat dutela egiaztatzen bada: EGA, 3. HE, Hezkuntzako 2. HE edo Hizkuntz Eskola Ofizialeko pareko titulua. Euskaraz diharduten eta titulaziorik ez duten entrenatzaileek, nahi badute, Udaleko Euskara Zerbitzura jo ahalko dute, euren maila egiaztatzeko.Entrenatzaile bakoitzeko titulu bat bakarrik baloratuko da (puntu gehien dituena).

Guztira atal honetan gehienez 40 puntu lortu ahal izango dira entrenatzaile guztien puntuak batuta.
3. Onuradunen betebeharrak

Onuradunaren betebeharrak honakoak dira:

a. Udalak euskararen erabileraren inguruan ezarritako irizpideak betetzea. Diru-laguntzak jasotzen dituzten erakundeak euskarari lehentasuna eman beharko dio jarduerei buruzko publizitatea egitean. Hizkuntzaren aldetik, baldintza hauek bete beharko ditu:

a. Mezu idatziei (kartel, iragarki, esku-programa, liburuxka…) dagokienez, euskaraz edo ele bitan (euskaraz eta gaztelaniaz) idatziko dira. Beti eduki beretsuak izan ohi dituztenak euskara hutsez, eta ele bietan egiten direnen kasuan, euskarari emango zaio lehentasuna, bai kokalekuaren aldetik (euskarazkoa erdarazkoaren gainean) eta bai neurriaren aldetik ere. Testuak, hizkuntza aldetik, zuzen idatziak daudela egiaztatzeko, Euskara Zerbitzura eraman beharko dira.

b. Ahozko komunikazioetan ere euskara hutsa erabiltzera joko da eta bi hizkuntzak erabili behar izanez gero, euskarari emango zaio lehentasuna 

erdarakoaren aurretik azalduz eta, mezua errepikatzen denean, erdarazkoa baino bi aldiz sarriago, behintzat, emanez.

c. 16 urtez azpikoei zuzendutako mezu guztiak (idazki, hitzaldi, saio eta abar) euskara hutsezkoak izango dira.
Kirol elkarteentzako laguntzen baremazioaren adibidea: 
	
	Xxxxxxx KIROL ELKARTEA

	
	KIROLARIAK
	 
	 
	 

	
	
	KOP
	PTO
	ORO

	
	18 urte arteko kirolari gizona
	
	51
	1
	51

	
	18 urte arteko kirolari emakumea
	
	13
	2
	26

	
	18tik gorako kirolariak
	
	0
	0,25
	0

	
	Eusko Kirola, kirolari gizona
	
	0
	4
	0

	
	Eusko Kirola, kirolari emakumea
	
	
	2
	0

	
	
	
	
	
	64
	
	77

	
	
	
	
	
	MAX 450 PTO
	
	77

	
	MODALIDADE
	 
	 
	 

	
	
	KOP
	PTO
	ORO

	
	
	ELKARTEAK DITU BERE BAITAN
	0
	10
	0

	
	ENTRENATZAILEAK
	 
	 
	 

	
	
	KOP
	PTO
	ORO

	
	ENTRENADOR BASICO
	1
	2
	2

	
	OINARRIZKO ENTRENATZAILEA
	
	4
	0

	
	TECNICO MEDIO
	3
	5
	15

	
	ERDI MAILAKO TEKNIKARIA
	
	10
	0

	
	TEC SUPERIOR / TAFYD
	1
	7
	7

	
	GOI MAILAKOA / TAFYD
	
	14
	0

	
	LICENCIADO CAFD
	
	10
	0

	
	KJFZ LIZENTZIATUA
	1
	20
	20

	
	
	
	
	
	6
	
	44

	
	
	
	
	
	MAX 40
	
	40

	
	BAZKIDE
	 
	 
	 

	
	
	KOP
	PTO
	ORO

	
	50 BAZKIDETIK BEHERA
	
	1
	0

	
	50-99 BAZKIDE TARTEAN
	1
	3
	3

	
	100-249 BAZKIDE TARTEAN
	
	6
	0

	
	250TIK GORA BAZKIDE
	
	10
	0

	
	
	
	
	
	
	
	3

	
	
	
	
	
	KOP
	PTO
	ORO

	
	
	6 €/HIL GUTXIAGO
	
	0
	5
	0

	
	
	7-12 € / HIL TARTEAN
	1
	10
	10

	
	
	12 BAINO GEHIAGO
	
	
	20
	0

	
	
	
	
	
	
	
	10

	
	
	
	
	
	MAX 30
	
	13

	
	DIRU SARRERA PRIBATUAK
	 
	 
	 

	
	
	KOP
	PTO
	ORO

	
	DIRU SARREREN %10 BAINO GUTXIAGO
	
	0
	0

	
	
	DIRU SARREREN %10-20
	
	
	
	5
	0

	
	
	DIRU SARREREN %20-40
	
	
	
	10
	0

	
	
	DIRU SARREREN %40tik gora
	
	
	1
	15
	15

	
	
	
	
	
	
	
	15

	
	
	
	
	
	MAX 50
	
	15

	
	
	 
	 
	 
	 
	 
	 

	
	
	
	
	
	DENERA
	
	148


3. ERANSKINA 

BERGARAKO UDALERRIKO IRABAZI-ASMORIK GABEKO KULTURA TALDE ETA ELKARTEEI 2009. URTEAN GARATUKO DITUZTEN JARDUERA ETA EGITARAUETARAKO DIRU-LAGUNTZAK EMATEKO OINARRIAK

7.- Onuradunen betebeharrak

· Jendaurreko idatzizko mezuak (kartel, iragarki, esku-programa, liburuxka…) euskaraz edo ele bitan (euskaraz eta gaztelaniaz) idatziko dira. Beti eduki beretsuak izan ohi dituztenak euskara hutsez, eta ele bietan egiten direnen kasuan, euskarari emango zaio lehentasuna, bai kokalekuaren aldetik (euskarazkoa erdarazkoaren gainean) eta bai neurriaren aldetik ere. Testuak, hizkuntza aldetik, zuzen idatziak daudela egiaztatzeko, Bergarako Udaleko Euskara Zerbitzura eraman ahalko dira.
· Ahozko komunikazioetan ere euskara hutsa erabiltzera joko da eta bi hizkuntzak erabili behar izanez gero, euskarari emango zaio lehentasuna erdarakoaren aurretik azalduz eta, mezua errepikatzen denean, erdarazkoa baino bi aldiz sarriago, behintzat, emanez.

· 16 urtez azpikoei zuzendutako mezu guztiak (idazki, hitzaldi, eta abar) euskara hutsezkoak izango dira.

8.- Diru-laguntza ordaintzeko modua

Diru-laguntzaren beste zatia (%40) jasotzeko ondorengo agiriak aurkeztu beharko dira, 2010eko urtarrilaren 15eko 13:00ak baino lehen, Bergarako Udaleko sarrera erregistro orokorrean:

· Erakundearen jarduera globalaren nahiz diruz lagundutako ekintzen memoria. 

· Jarduera guztien zerrenda, bakoitza zein hizkuntzatan burutu den, parte hartzea, ...

�





EUSKARA ZERBITZUA








� “18 d) Kontratazio-arloan erabiliko diren neurriak; batez ere, hirugarren batzuek herritarrekin harreman zuzena duten zerbitzu publikoak eskaintzen dituztenean, dagokion administrazioak berak bete behar lituzkeen antzeko hizkuntz baldintzak berma daitezen.”

